
Вяра
НА 14.04 ПОЧИТАМЕ БЪЛГАРСКИ СВЕТЕЦ,
МЪЧЕН И УБИТ ОТ ЗЛОВЕРНИТЕ МЮСЮЛМАНИ

Свети Аврамий
Български. Стенопис
от Успенския
Княгинин манастир.
гр. Владимир. XVII в.

ПРЕДСТАВЯМЕ ВИ ЗА ПЪРВИ ПЪТ ПРЕВЕДЕНОТО,
ПОДРОБНО ЖИЗНЕОПИСАНИЕ НА ГОЛЕМИЯ НАШ
СВЕТЕЦ АВРАМИЙ БЪЛГАРСКИ, КОЙТО Е МЪЧЕН И
УБИТ ЖЕСТОКО ОТ НАШИТЕ МЮСЮЛМАНСКИ
СЪНАРОДНИЦИ ВЪВ ВОЛЖСКА БЪЛГАРИЯ (ДНЕС
ТАТАРСТАН).

СЛЕД ПРЕВОДА ПУБЛИКУВАМЕ И КРАТКОТО
БЪЛГАРСКО ЖИТИЕ, СЪДЪРЖАЩО МНОГО ВАЖНА
ИНФОРМАЦИЯ ЗА НАШАТА ИСТОРИЯ, ИДЕНТИЧНОСТ
И ВЯРА:

"...мъченика има особена благодатна сила за
ходатайство пред Господа за болни деца. На Аврамий
Български се молят и за покровителство в търговията и
в предприемачеството."

Този богат и знатен търговец живял във Волжска България в
края на XII в. и началото на XIII в. Живота му силно се
отличавал от този на много от неговите земляци и
сънародници. Той бил човек необикновено състрадателен,
милостив към бедстващите и давал свои богатства за нуждите
на страдащите. Посещавайки руските градове и общувайки с
търговците там, той дълбоко се заинтересувал от
християнската вяра. По Божий Промисъл благодатта се



докоснала до сърцето му, и познавайки истинската света
Христова вяра, той приел Свето Кръщение. Така този
търговец станал християнин и получил ново име, с което
е и записан в страниците на Книгата на живота –
Аврамий (никъде не е записано името му преди Кръщението).
След Кръщението, носейки светото евангелско слово и
водейки християнски начин на живот, той започнал
апостолска проповед сред своя народ. И както до приемане на
християнството Аврамий съчувствал и страдал за бедствията и
лишенията на ближните, така и след приемането на
спасителната вяра Христова той започнал да скърби в
душата си за духовното бедствие на своите сънародници,
незнаещи истинския Бог на небето и земята, открил ни
се чрез Единородния Свой Син в Светия Дух, и за
произхождащото от това незнание безредие и
безпорядъчност на нравите (Ин.17:3; Рим.25:31). Вдъхновен
от света ревност по светата вяра и от братска любов към
нечестивите си съплеменници, Аврамий, бидейки по търговски
дела в столицата на Волжска България – Велики Болгар, по
време на панаира "ага базар", вместо това да се занимава с
търговия и да придобива временни земни блага, започнал да
благовести на своите сънародници за вечните нетленни блага,
преподавайки им проповед за Христа Богочовека, „разпнал се
доброволно за нас, възкръснал от мъртвите и със слава
възнесъл се с плътта си на небето“, за безначалния Негов Отец
и за съвечния на Отца и Сина Всесвят Дух. 

Българите се изумили, чувайки християнска проповед от
своя единоплеменник и бивш единоверец. Неговите
съотечественици не само не се вслушали в проповедта на
светия мъж, но дори се ядосали на проповедника, особено
когато видели неговата непреклонност да се откаже от
християнската вяра, което те многократно го съветвали. Тъй
като Аврамий бил обичан и уважаван от всички, те започнали



спокойно да го убеждават да остави Христовата вяра. Когато
лъстивите им уговорки не подействали на изповедника
Христов, започнали да го заплашват с отнемане на
имуществото. На тези заплахи блажения отговарял, че
за Христа Спасителя той е готов да се лиши не само от
имотите си, но няма да пожали и живота си.  

Свети Аврамий
Български. Икона от
Русия. Края на XIX в.

Тогава започнал побой. Били Аврамий така жестоко,
че на мъченическото тяло не останало здраво място:
„яко не бытии на нем места цела и неуязвленна“ (от
акатиста на мъченика).

Опитвали се да го заставят да мълчи, да се отрече от
Христос, но това било напразно. Тогава българите,
разярени като зверове, затворили свети Аврамий в
тъмница и държейки го без вода и храна, с много
мъчения продължили да искат отричането му от
християнската вяра.



Доблестният страдалец за истинската вяра не
изнемогнал в мъките, но укрепяван от благодатта
Божия, още повече се утвърдил в светата любов към
Изкупителя на света. Виждайки неговата
непреклонност, озлобените друговерци го отвели извън
града и близо до един кладенец на брега на Волга му
отсекли първо ръцете, после краката и накрая главата.

Така на 1 април (ст. ст. – б.р.) 1229 г. изповядвайки
истинската вяра, отишъл при своя Небесен Отец този
милосърден и искрен човек Божи. Муромските руски
търговци, които станали свидетели на събитията, погребали
мъченика в отделено гробище, „където погребвали всички
християни“.

Господ скоро наказал жителите на Велики Болгар за
кръвта на Своя угодник със страшен пожар: „... скоро
изгорял онзи велик град с многото му несметни
богатства!“

При гроба на българина много скоро започнали да се
случват знамения, които послужили за повод да започне
почитането му като светия. Слуха за тези чудеса се
разпространил из цяла Православна Русия.

В 1230 г. при благоверния владимирски княз Георгий
Всеволодович се явили посланици на волжските българи,
които искали мир, след шест годишна война с Русия.

Княз Георгий се съгласил, и веднага след сключването на
мира отправил пратеници при българите, които да вземат
мощите на светия мъченик Христов Аврамий. На 9 март (ст.
ст. – б.р.) те били пренесени в град Владимир, в
Княгининския манастир (където и до днес се съхранява
частица от тези мощи).



Малко преди безбожната октомврийска революцията, в
църквата на село Българи, в Русия, били дадени древния образ
на светия мъченик с частица от неговите мощи и стара
дървена ракла.

Храма "св. мъченик Аврамий Български",
град Болгар

Тези светини били изгубени в годините на богомерзкия
комунизъм. Съхранила се само фаланга от единия пръст на
дясната ръка, която била скрита и запазена от жителите на
селото.

Днес тази частица от мощите на свети Аврамий Български се
намира в храма на неговото име, построен в град Болгар.

Господ прославил Своя угодник с много чудеса,
ставащи по молитви му при неговите мощи. Било
забелязано, че мъченика има особена благодатна сила
за ходатайство пред Господа за болни деца. На Аврамий
Български се молят и за покровителство в търговията и
в предприемачеството.

 



Българското житие на свещеномъченик
Аврамий Български (1229 г.)

След като Стара
велика България на
канас (КАNАС Y
BIГI – КЪНѦЗЬ У
БОГА (КНЯЗ В
БОГА) - б.р.)
Кубрат станала
арена на кървави

междуособици между привържениците на рода на Кубрат и
синовете му – Дуло и мощния род Ашина, една част от старите
българи, во главе с големия брат на нашия първовладетел
Есперих – Батбаян, се покорили на Ашина и скоро тяхната
държава започнала да се нарича Хазария, макар жителите й
да знаели, че са българи и езикът и обичаите им останали
български до края на съществуването на Хазарската
империя.Друга част се оттеглила на югоизток и в поречието
на реките Волга и Кама основали Волжка България или
Волжски Болгар. Днес само името на река Волга пази паметта
за величието на тази българска държава. В десети век
владетелят на Волжски Болгар бил подлъган да приеме исляма
от пратениците на Арабския халифат, под предлог, че арабите
ще построят много крепости и с войска ще помогнат на
волжките българи да се отбраняват от своите доскорошни
събратя хазарите.Мъченик Аврамий се родил във Волжка
България и бил възпитан в мохамеданската вяра, която
изповядвали неговите сънародници. Той бил богат човек и се
занимавал с търговия. Бил привикнал към светските блага, но
винаги оказвал гостоприемство на странници и бедни.По
Божията воля Аврамий се убедил в лъжливостта на
мохамеданското учение и в истинността на християнската



вяра и станал истински християнин. Изповядвайки Христовата
вяра, той станал омразен за своите сънародници-мюсюлмани.
Веднъж като отишъл за търговия в град Велики Болгар,
започнали да го убеждават, а после и да го принуждават да се
отрече от Христа. Аврамий не се поддал на заплахите. Тогава
го затворили в тъмница за дълго, а по-късно, като видели
неговата непреклонност, отсекли му първо ръцете, после
нозете и накрая - главата.
Свети Аврамий загинал мъченически на 1 април 1229 година.
Християните в града благоговейно погребали тялото му в
християнското гробище на Велики Болгар.

След смъртта на св. Аврамий Великият град на българите
изгорял почти до основи. Руските летописци отбелязали, че
Господ е изпратил тези пожари за наказание за невинно
пролятата кръв на мъченика.
Виждайки, че на гроба му стават чудесни изцеления на болни
християни, хората разказали за това на княз Георги
Всеволодович. След една година тялото на мъченика било
пренесено в град Владимир, където князът и семейството му,
Владимирският епископ Митрофан, духовенството и народът
посрещнали мощите на св. Аврамий и ги положили в църквата
"Успение на Пресвета Богородица" на 6 март 1230 година.

Паметта на св. Аврамий Българин се почита от нашата
Църква от древност.

Тропарь мученику Авраамию Болгарскому

глас 4

Днесь, благове́рнии лю́дие, соше́дшеся,/ восхва́лим
до́бляго сего́ му́ченика и страда́льца Авраа́мия,/ сей бо,
укрепля́емь си́лою Бо́жиею,/ ду́шу свою́ положи́ за
Христа́,/ мно́го пострада́в от злове́рных болга́р. Сего́
ра́ди от Го́спода вене́ц прия́т/ и ны́не предстои́т Ему́/ и



мо́лится о гра́де сем// и о всех нас, чту́щих па́мять его́.

Кондак мученику Авраамию Болгарскому

глас 8

Я́ко многоце́нное сокро́вище,/ принесе́но бысть от
Болга́рския страны́ во град Влади́мир/ пречестно́е те́ло
твое́, му́чениче Авраа́мие,/ и́мже подае́ши всем чту́щим
пресла́вную па́мять твою́ оби́лие исцеле́ний,/ предстоя́
на Небеси́ Христу́ Бо́гу// и моля́ Его́ о спасе́нии душ
на́ших.

Ин кондак мученику Авраамию Болгарскому

глас 3

Укрепи́вся, сла́вне, любо́вию Госпо́днею/ и Того́
честны́й Крест на ра́мо взем, и́го Госпо́дне,/ посрами́л
еси́ диа́воля кова́рствия/ и пострада́л еси́ да́же до
сме́рти,/ и сего́ ра́ди, досточу́дне, яви́ся страда́лец вели́к,
Авраа́мие,/ и ору́жником храбротаи́нник// и уча́стник
Бо́жия благода́ти.

Молитва мученику Авраамию Болгарскому

Святы́й му́чениче Авраа́мие, до́блий во́ине Христа́
Царя́ Небе́снаго, в ско́рбех и напа́стех пресла́вный наш
помо́щниче и защи́тниче! Ничто́ же возмо́же отлучи́ти
тя от любве́ ко Го́споду Иису́су, ни ле́стныя обеща́ния
благ вре́менных, ни преще́ния, ни му́ки от злых враго́в
святе́йшия Христо́вы ве́ры; ты, я́ко лев, изше́л еси́ на
брань проти́ву волко́в мы́сленных, духо́в зло́бы,
подви́гших на тя, ра́ди до́браго твоего́ испове́дания,
единоплеме́нный тебе́ наро́д болга́рский, и, я́ко
о́гненная стрела́, тех порази́л еси́ си́лою благода́ти
Свята́го Ду́ха, и кре́пкия, я́ко смерть, любве́ твоея́ к



Бо́гу. А́ще и пролия́л еси́ кровь твою́ за Христа́ Бо́га
на́шего, погуби́в вре́менную жизнь, оба́че безсме́ртною
душе́ю, я́ко оре́л, воспари́л еси́ в го́рния оби́тели Отца́
на́шего, насле́довав там ве́чную жизнь, сла́ву и
блаже́нство неизрече́нное, и оста́вив нам нетле́нныя
оста́нки твоя́, я́ко крин многоце́нный и благоуха́нный.
Ве́руем, страстоте́рпче святы́й, я́ко предстоя́ со а́нгелы
и все́ми святы́ми Престо́лу сла́вы Триипоста́снаго Бо́га,
усе́рдныя и богоприя́тныя возно́сиши моли́твы не то́кмо
о нас и о гра́де на́шем, но и о всей святе́й Христо́вой
Це́ркви и о правосла́внем оте́честве Росси́йстем. Ве́руем,
пресла́вный чудотво́рче, я́ко ты, си́лою всемогу́щаго
Го́спода Иису́са Христа́, чрез святы́я мо́щи твоя́,
источа́еши оби́льныя да́ры благода́тныя по́мощи во
спасе́ние всем с ве́рою к тебе́ притека́ющим, наипа́че же
испра́шиваеши и кончи́ну с покая́нием тебе́ чту́щим, и
благосе́рдно помога́еши немощны́м младе́нцем, да вси
от ма́ла до вели́ка единоду́шно прославля́ем
неисповеди́мое вели́чие бла́гости Бо́жией. Тем же ве́рою
и любо́вию ко святы́м моще́м твои́м припа́дающе и
благогове́йно о́ныя лобыза́юще, умоля́ем тя, до́брый на
Небеси́ наш моли́твенниче и засту́пниче, помога́й нам
гре́шным и смире́нным, твои́ми моли́твами во всех
ско́рбех, ну́ждах и обстоя́ниих на́ших, сохраня́й нас и
град сей от вся́каго зла и вся́кия напа́сти, наипа́че же
споспешеству́й ве́чному спасе́нию на́шему и всех
прося́щих от тебе́ по́мощи и заступле́ния. Ей, смире́нно
мо́лим тя, уго́дниче Бо́жий, моли́ Христа́ Бо́га на́шего, да
даст Он мир и тишину́ всем правосла́вным христиа́ном и
да отврати́т от нас вся́кий гнев, на ны дви́жимый, да
изба́вит нас от сете́й вра́жиих, томле́ния во у́зах греха́ и
муче́ний а́дских, и да сподо́бит нас недосто́йных одесну́ю
Себе́ ста́ти на суде́ Свое́м пра́ведном и вни́ти в ве́чный



поко́й святы́х Его́, иде́же пра́зднующих глас
непреста́нный и неизрече́нная сла́дость зря́щих добро́ту
лица́ Его́; и та́ко возмо́жем с тобо́ю и все́ми святы́ми
безконе́чно прославля́ти Отца́ и Сы́на и Свята́го Ду́ха,
Тро́ицу Единосу́щную и Неразде́льную. Ами́нь. 

 

АКАФИСТ СВЯТОМУ МУЧЕНИКУ АВРААМИЮ
БОЛГАРСКОМУ

Кондак 1

Избра́нный страстоте́рпче Христо́в и чудотво́рче преди́вный,
во страда́нии твое́м вене́ц прие́мый от руки́ Вседержи́теля и со
а́нгелы предстоя́й Его́ престо́лу, пе́сньми восхваля́ем тя любо́-
вию и мо́лим ти ся, моли́твами твои́ми от вся́ких бед и скорбе́й
свобожда́й нас, тебе́ зову́щих:

Ра́дуйся, му́чениче и чудотво́рче Авраа́мие.

Икос 1

А́нгелов сожи́тель и челове́ков засту́пник вои́стину яви́лся
еси́, му́чениче достохва́льне, благоволе́нием всех Творца́ Хри-
ста́ Бо́га, Его́же возлюби́л еси́ и за Него́ же пострада́л еси́
да́же до кро́ве во испове́дании непоколеби́мем. Те́мже приими́
от нас сия́ хвале́ния:

Ра́дуйся, звездо́ пресве́тлая благоче́стия; ра́дуйся, свети́ло,
во тме нече́стия пресла́вно возсия́вшее.

Ра́дуйся, злове́рия магоме́това обличи́телю;

Ра́дуйся, ве́ры христиа́нския небоя́зненный пропове́дниче.

Ра́дуйся, Ева́нгельскаго уче́ния до́брый послу́шателю;

Ра́дуйся, зако́на Госпо́дня те́плейший храни́телю.



Ра́дуйся, ку́плю вре́менную премени́вый на стяжа́ние ве́чное
небе́сное;

Ра́дуйся, ве́ры Христо́вы би́сер многоце́нен стяжа́вый.

Ра́дуйся, Христо́вым уче́нием ду́шу твою́ просвети́вый;

Ра́дуйся, удосто́ивыйся благода́тнаго осене́ния свы́ше.

Ра́дуйся, яви́выйся доброде́телей жили́ще, преукра́шенное
чистото́ю;

Ра́дуйся, Ду́ха Свята́го оби́тель прекра́сная.

Ра́дуйся, му́чениче и чудотво́рче Авраа́мие.

Кондак 2

Ви́дя Христо́с Госпо́дь ду́шу твою́, ко прия́тию се́мени сло́ва
Бо́жия чистото́ю и ми́лостынею предугото́ванную, све́том
позна́ния Своего́ просвети́ тя, блаже́нне, я́ко Корни́лия
со́тника дре́вле, та́ко и твоя́ доброде́тели преждебы́вшия помя-
ну́в любоблагоутро́бно, спаса́емых ча́сти сотвори́ тя о́бщника в
Небе́снем Ца́рствии, иде́же со а́нгелы пое́ши Пресвяте́й Тро́-
ице песнь: Аллилу́иа.

Икос 2

Ра́зум богопросвеще́нный дарова́ся тебе́, Авраа́мие, и́мже
я́сно проразуме́л еси́ тщету́ душепа́губную злове́рия
магоме́това, и о́наго уклони́тися, Христа́ же взыска́ти
потща́лся еси́ вседу́шно; те́мже взыва́ем ти:

Ра́дуйся, блаже́нный после́дователю Христо́в;

Ра́дуйся, люби́телю за́поведей Его́ преи́скренний.

Ра́дуйся, кри́не благоуха́нный рая́ превы́шняго;

Ра́дуйся, цве́те прекра́сный вертогра́да Иису́сова.



Ра́дуйся, бога́тство земно́е нивочто́же вмени́вый;

Ра́дуйся, стяжа́ния тле́нная презре́вый.

Ра́дуйся, ни́щия удовли́вый;

Ра́дуйся, рука́ми убо́гих сокро́вища твоя́ горе́ предпосла́вый.

Ра́дуйся, я́ко не уклони́лся еси́ в сеть лихоима́ния;

Ра́дуйся, я́ко неулови́м пребы́л еси́ мре́жею сребролю́бия.

Ра́дуйся, му́дрый купе́ц Ца́рствия Небе́снаго;

Ра́дуйся, ве́рный ра́бе, да́нный тебе́ мнас усугуби́вый.

Ра́дуйся, му́чениче и чудотво́рче Авраа́мие.

Кондак 3

Си́ла Вы́шняго укрепи́ тя на по́двиг страда́льческий, мучени-
че святы́й Авраа́мие; не терпя́ бо ви́дети па́губу душ челове́чес-
ких, ре́вностию разже́глся еси́ по Бо́зе жи́ве, и став посреде́
то́ржища, небоя́зненно обличи́л еси́ магоме́тову пре́лесть,
поуча́я собра́тий твои́х благоче́стно ве́ровати во Христа́, за Не-
го́ же и страда́ти не уклони́лся еси́, зовы́й: Аллилу́иа.

Икос 3

Име́я злове́рием потемне́нныя ду́ши, не восхоте́ша бо́лгаре
прини́кнути в ра́зум слове́с твои́х боже́ственных, но ру́це
уби́йственныя на тя возложи́вше, бие́нием лю́тым содробля́ху
твоя́ соста́вы. Мы же, ублажа́я страда́ния твоя́, глаго́лем:

Ра́дуйся, Христа́ вседу́шно возлюби́вый;

Ра́дуйся, любо́вь к Нему́ я́звами, за Него́ подъя́тыми, яви́вый.

Ра́дуйся, апо́столом поревнова́вый;

Ра́дуйся, орга́н Свята́го Ду́ха бы́вый.



Ра́дуйся, благове́стия Ева́нгельскаго уста́ благоглаго́ливая;

Ра́дуйся, словеса́ жи́зни ве́чныя провеща́яй.

Ра́дуйся, бие́ние лю́тое за пресла́дкаго ти Иису́са сла́дце
претерпе́вый;

Ра́дуйся, поруга́ние и досажде́ние за Него́ благоду́шно
восприя́вый.

Ра́дуйся, я́ко во испове́дании Христо́ве непоколеби́м пребы́л
еси́;

Ра́дуйся, я́ко ласка́нми и прельще́нми непрекло́нен яви́лся
еси́.

Ра́дуйся, страстоте́рпче, в му́жестве неодоле́нный;

Ра́дуйся, добропобе́дниче, в терпе́нии непрело́жный.

Ра́дуйся, му́чениче и чудотво́рче Авраа́мие.

Кондак 4

Бу́рею зло́бы ды́шуще, нечести́вии бо́лгаре терза́ху тя, я́ко
а́гнца незло́бива зве́рие ди́вии, покуша́яся му́ками отврати́ти
тя от Христа́ ко своему́ нече́стию; но ничто́же успе́ша
потемне́ннии, си́лою бо свы́ше укрепля́емь, посрами́л еси́ о́ных
ухищре́ние, посреде́ муче́ний немо́лчно испове́дуя Христа́, еди́-
наго Творца́ и Бо́га, и вопия́ Ему́: Аллилу́иа.

Икос 4

Слы́шав увеща́тельныя твоя́ глаго́лы, мучи́телие твои́,
а́спидом глухи́м уподо́бльшеся, сугу́быми ра́нами уязвля́ху те́-
ло твое́ многотерпели́вое, Авраа́мие свя́те, я́ко не бы́ти на нем
ме́ста це́ла и неуя́звлена. Дивя́шеся у́бо вели́честву терпе́ния
твоего́, зове́м ти:



Ра́дуйся, учи́телю благоче́стия;

Ра́дуйся, посрами́телю нече́стия.

Ра́дуйся, ра́нами, я́ко у́тварьми многоце́нными украше́нный;

Ра́дуйся, кро́вию твое́ю, я́ко багряни́цею, оде́янный.

Ра́дуйся, всесожже́ние ту́чное себе́ Христу́ прине́сший;

Ра́дуйся, за прелюбе́знаго ти Иису́са ду́шу положи́вый.

Ра́дуйся, страда́нием сочета́выйся Христу́, ра́ди на́шего спасе́-
ния распя́тому;

Ра́дуйся, ликовству́яй в черто́зе небе́снаго Домовлады́ки.

Ра́дуйся, у престо́ла Бо́жия предстоя́й с го́рними си́лами;

Ра́дуйся, открове́нным лице́м созерца́яй сла́ву трисия́ннаго
Божества́.

Ра́дуйся, от ра́йских высо́т приника́яй благосе́рдием твои́м к
нам земноро́дным;

Ра́дуйся, спаса́яй от бед ве́ру и любо́вь к тебе́ иму́щих.

Ра́дуйся, му́чениче и чудотво́рче Авраа́мие.

Кондак 5

Богому́дрым пропове́дником апо́столом, за и́мя Христо́во ра́-
ны ра́достно прие́мшим, подража́л еси́ во страда́нии твое́м,
Авраа́мие, вопия́ сопроти́в му́чащих тя: Христа́ чту, Его́ еди́на-
го люблю́ и умре́ти за Него́ преи́скренне жела́ю, да и с Ним
жи́ву во ве́ки, зовы́й: Аллилу́иа.

Икос 5

Ви́девше тя, злочести́вии мучи́телие бо́лгаре, непрекло́нна и
непобеди́ма испове́дника Христо́ва, пе́рвее ру́це и но́зе твои́



отсеко́ша, та́же и главу́ твою́ честну́ю мече́м отъя́ша, и та́ко
до́блестно тече́ние твое́ сконча́в, преше́л еси́ к оби́телем небе́с-
ным, от нас же земны́х слы́шиши похвалы́ сия́:

Ра́дуйся, испове́дниче Христо́в непобеди́мый;

Ра́дуйся, адама́нте терпе́ния крепча́йший.

Ра́дуйся, но́вый му́чениче, дре́вним вели́ким му́чеником
равноче́стне;

Ра́дуйся, пресла́вный венцено́сче, горе́ увенча́нный.

Ра́дуйся, чудотворе́ния благода́тию от Го́спода обогаще́нный;

Ра́дуйся, целе́б пода́телю всеблаги́й.

Ра́дуйся, во благоуха́нии святы́ни почива́яй;

Ра́дуйся, арома́ты ра́йскими облагоуха́яй ду́ши ве́рных.

Ра́дуйся, исто́чниче даро́в многоразли́чных;

Ра́дуйся, реко́ приснотеку́щая чуде́с.

Ра́дуйся, милосе́рдия к стра́ждущим сокро́вище неистощи́-
мое;

Ра́дуйся, боля́щих врачевство́ неоску́дное.

Ра́дуйся, му́чениче и чудотво́рче Авраа́мие.

Кондак 6

Пропове́стся в стране́ Росси́йстей до́блесть по́двига твоего́
страда́льческаго, мучениче всехва́льный; те́мже слы́шав твою́
кончи́ну сла́вную и чудотворе́ний твои́х благода́ть, благове́р-
ный вели́кий князь Гео́ргий восхоте́ стяжа́ти тя засту́пника
сто́льному гра́ду своему́ Влади́миру, в онь же мо́щи твоя́ от
бо́лгар принести́ потща́ся, зовы́й венча́ющему му́ченики Хри-



сту́ Бо́гу: Аллилу́иа.

Икос 6

Возсия́л еси́ пресла́вно чудотворе́ния луча́ми, по пренесе́нии
моще́й твои́х честны́х, Авраа́мие свя́те, во град Влади́мир, и́же
о́ными све́тло красу́ется, я́ко сокро́вищем многоце́нным; мы
же, чту́щии тя, ра́ку твою́ многоцеле́бную любе́зне обстоя́ще,
зове́м ти:

Ра́дуйся, гра́да на́шего похвало́ и утвержде́ние;

Ра́дуйся, оби́тели Богома́терния, в нейже почива́еши,
при́сное заступле́ние.

Ра́дуйся, подвиза́ющимся в ней благода́тное вспоможе́ние;

Ра́дуйся, о́ных покро́ве и защище́ние.

Ра́дуйся, неду́гующих ско́ро предста́тельный целе́бниче;

Ра́дуйся, уныва́ющих благонаде́жное возбужде́ние.

Ра́дуйся, скорбя́щих всежела́тельное утеше́ние;

Ра́дуйся, ни́щих изоби́льное бога́тство.

Ра́дуйся, боля́щих младе́нцев исцеле́ние;

Ра́дуйся, изнемога́ющих укрепле́ние.

Ра́дуйся, ревну́ющих о благоче́стии помо́щниче;

Ра́дуйся, пребыва́ющих в посте́ и моли́тве споспе́шниче.

Ра́дуйся, му́чениче и чудотво́рче Авраа́мие.

Кондак 7

Хотя́ человеколю́бец Госпо́дь яви́ти щедро́т Свои́х оби́лие
стране́ Росси́йстей, дарова́ нам тебе́ страстоте́рпца но́ваго и мо-



ли́твенника богоприя́тнаго, чуде́с благода́ть источа́юща и
неду́жных безме́здно врачу́юща; те́мже благодари́м тобо́ю
благоде́ющаго нам Го́спода и све́тло пра́зднуем честны́х моще́й
твои́х пренесе́ние, к ним с любо́вию припа́дающе и Христу́ зову́-
ще: Аллилу́иа.

Икос 7

Но́ваго тя му́ченика и до́бляго страда́льца, Христо́ва
испове́дника и чудотво́рца сла́внаго, любо́вию ублажа́ем, и
ра́дующеся о твое́м к нам прише́ствии, глаго́лем:

Ра́дуйся, денни́це лучеза́рная, от бо́лгар во Влади́мир град
прите́кшая; ра́дуйся, лучу́ немерца́ющий со́лнца пра́вды Хри-
ста́.

Ра́дуйся, уго́дниче Госпо́день, преди́вный в чудесе́х;

Ра́дуйся, пра́ведниче, просла́вленный на небеси́ и на земли́.

Ра́дуйся, нетле́нием моще́й твои́х в и́стине воскресе́ния ме́рт-
вых уверя́яй;

Ра́дуйся, о́браз безсме́ртия в сме́ртнем телеси́ показу́яй.

Ра́дуйся, я́ко тебе́ дана́ бысть благода́ть за ны молитися и
возбужда́ти нас ко благи́м дело́м;

Ра́дуйся, я́ко и по преставле́нии твое́м благодея́ние тре́бую-
щим подава́еши.

Ра́дуйся, от смертоно́сных язв и боле́зней притека́ющих к те-
бе́ сохраня́яй;

Ра́дуйся, бе́дствующим и оби́димым помога́яй.

Ра́дуйся, боголюби́вых душ непосты́дное упова́ние;

Ра́дуйся, лю́бящих тя при́сное утеше́ние.



Ра́дуйся, му́чениче и чудотво́рче Авраа́мие.

Кондак 8

Стра́нно есть ви́дети ме́ртвенное те́ло, жизнь присносу́щную
явля́ющее, во гро́бе лежа́щее и неду́ги врачу́ющее; но, му́чени-
че Христо́в Авраа́мие, моща́ми твои́ми святы́ми в хра́ме сем по-
чива́яй, ве́руем несомне́нно, я́ко и ду́хом твои́м не
отлуча́ешися от нас недосто́йных, честну́ю ра́ку твою́ с любо́-
вию обстоя́щих и Христу́ благода́рне зову́щих: Аллилу́иа.

Икос 8

Весь в вы́шних еси́, свя́тче Бо́жий, во све́тлости святы́х тор-
жеству́еши и наслажда́ешися неизрече́нных благ небе́сных; ве́-
мы же, я́ко и нас земны́х и пе́рстных не забыва́еши, но от
го́рних высо́т ми́лостивно к нам приника́еши, подвиза́я нас
че́ствовати тя си́ми похвала́ми:

Ра́дуйся, благоче́стия утвержде́ние;

Ра́дуйся, правосла́вия похвало́.

Ра́дуйся, земли́ Росси́йския благода́тное осене́ние;

Ра́дуйся, гра́да Влади́мира све́тлое ра́дование.

Ра́дуйся, многострада́льная розго́ виногра́да Христо́ва;

Ра́дуйся, граждани́не го́рняго гра́да, Иерусали́ма Небе́снаго.

Ра́дуйся, в пресла́вном му́ченическом ли́ке пребыва́яй;

Ра́дуйся, рая́ жи́телю всеблаже́нный.

Ра́дуйся, Ца́рствия Христо́ва насле́дниче;

Ра́дуйся, ве́чныя блаже́нныя жи́зни соприча́стниче.

Ра́дуйся, прибе́жище на́ше и защище́ние;



Ра́дуйся, ско́рое и безме́здное неду́гов врачева́ние.

Ра́дуйся, му́чениче и чудотво́рче Авраа́мие.

Кондак 9

Вси А́нгели Небе́снии восприя́ша тя ра́достно во оби́тели
ра́йския, страда́льче богому́дре Авраа́мие, иде́же свята́я твоя́
душа́, огне́м страда́ния искуше́нная, по́честь побе́дную
восприя́т от Христа́ Бо́га на́шего, праведнаго мздовоздая́теля
подвиза́ющихся за и́мя Его́ свято́е на земли́; прославля́я бо их
на Небеси́, с Го́рними во́и у Престо́ла Своего́ предстоя́ния
сподобля́ет, иде́же пое́тся Ему́ немо́лчная песнь: Аллилу́иа.

Икос 9

Вити́йством злочести́вым и прельще́нием лука́вым неуловле́н
пребы́л еси́, страстоте́рпче, изво́ливый па́че умре́ти, не́же Хри-
ста́ и ве́ры в Него́ святы́я отрещи́ся, те́мже, я́ко до́бляго
испове́дника Христо́ва, ублажа́ем тя и зове́м:

Ра́дуйся, пречу́дное му́жество яви́вый;

Ра́дуйся, я́ко просвеще́н был еси́ заре́ю Пресвята́го Ду́ха.

Ра́дуйся, я́ко страх малоду́шный от себе́ отря́сл еси́;

Ра́дуйся, я́ко щито́м ве́ры огради́лся еси́.

Ра́дуйся, неумолка́ющий благове́стниче си́лы Бо́жия, в не́мо-
щи челове́честей соверша́ющияся;

Ра́дуйся, и́стинный покло́нниче, ду́хом и и́стиною кла́няяйся
Творцу́.

Ра́дуйся, му́жу жела́ний духо́вных, взыска́вый Христа́ в стра-
не́ нече́стия магоме́това;

Ра́дуйся, отри́нувый богопроти́вную о́ную пре́лесть.



Ра́дуйся, ку́плю де́явый вре́менную, вку́пе же и ве́чную, не-
бе́сную;

Ра́дуйся, стра́нники и ни́щия пита́вый от трудо́в твои́х пра́вед-
ных.

Ра́дуйся, еле́ем ми́лости умаще́нная главо́;

Ра́дуйся, горо́ доброде́телей, ороше́нная кро́ве
страда́льческия излия́нием.

Ра́дуйся, му́чениче и чудотво́рче Авраа́мие.

Кондак 10

Спасти́ся нам преи́скренне жела́я, мо́лишися за нас горе́ у
Престо́ла Бо́жия, страда́льче Христо́в Авраа́мие, и твои́ми мо-
ли́твами посо́бствуеши нам в стра́нствии многотру́днем земна́-
го жития́, е́же в покая́нии и благоче́стии сконча́ти, да сподо́-
бимся с тобо́ю воспева́ти Христу́ и Бо́гу на́шему: Аллилу́иа.

Икос 10

Сте́ну защище́ния стяжа́вше твоя́ святы́я моли́твы, Авраа́мие
чу́дне, ра́дуемся гре́шнии и чтем любо́вию па́мять твоего́
усекнове́ния и моще́й твои́х святы́х пренесе́ния, зову́ще:

Ра́дуйся, великоимени́тый наш засту́пниче;

Ра́дуйся, небожи́телю богопросвеще́нный.

Ра́дуйся, чудотво́рче ди́вный и ми́лостивый;

Ра́дуйся, благи́й послу́шателю су́щих в ско́рбех.

Ра́дуйся, предваря́яй проше́ния призыва́ющих тя в беда́х;

Ра́дуйся, гре́шных ко исправле́нию приведе́ние.

Ра́дуйся, ми́ро враче́бное неду́гом многоразли́чным;



Ра́дуйся, не то́кмо теле́сных, но и душе́вных боле́зней изря́д-
ный цели́телю.

Ра́дуйся, духо́в нечи́стых от челове́ков прогони́телю;

Ра́дуйся, даро́в благода́тных незави́стный пода́телю.

Ра́дуйся, благоуха́нием моще́й твои́х услажда́яй ду́ши на́ша;

Ра́дуйся, чудесы́ твои́ми утвержда́яй нас во и́стине святы́я
правосла́вныя ве́ры.

Ра́дуйся, му́чениче и чудотво́рче Авраа́мие.

Кондак 11

Пе́ние моле́бное и похвалу́ сию́ смире́нную не пре́зри, муче-
ниче; се бо ве́рою и любо́вию к тебе́ подвиза́еми, ра́ку моще́й
твои́х собо́рне обстоя́ще, ублажа́ем тя, засту́пника на́шего, и
мо́лимся: моли́ся за ны вы́ну ко Го́споду, ве́мы бо к Нему́ твое́
невозбра́нное дерзнове́ние и твои́х моли́тв благода́тное
де́йство. Иму́ще такова́го предстателя, благода́рно зове́м ди́вно-
му во святы́х Свои́х Бо́гу на́шему: Аллилу́иа.

Икос 11

Светоно́сным Тро́ическим сия́нием горе́ осия́нный, Авраа́мие
свя́те, озари́ на́ша сердца́, тьмо́ю грехо́вною покрове́нная; да
еле́ем благи́х дел возже́гши уга́сшия свети́льники на́ша, сподо́-
бимся бра́чнаго Христо́ва черто́га, иде́же ты вселя́ешися со свя-
ты́ми и слы́шиши сия́ от нас благохвале́ния:

Ра́дуйся, Бо́гом да́нный покрови́телю наш;

Ра́дуйся, ангелоподо́бный челове́че.

Ра́дуйся, нищелю́бче благослове́нный;

Ра́дуйся, странноприи́мниче, дре́внему о́ному пра́отцу



Авраа́му уподобля́яйся.

Ра́дуйся, я́ко рука́ твоя́ изоби́льно помога́ше нужда́ющимся;

Ра́дуйся, я́ко му́дре расточа́л еси́ бога́тство тле́нное.

Ра́дуйся, о́ное премени́вый на нетле́нныя небе́сныя бла́га;

Ра́дуйся, наслажда́яйся блаже́нства ми́лостивых.

Ра́дуйся, предстоя́й А́гнцу Бо́жию в лице́ му́ченичестем;

Ра́дуйся, ликовству́яй в селе́нии пра́ведных.

Ра́дуйся, во страда́нии твое́м до́блесть чу́дную яви́вый;

Ра́дуйся, я́звы Го́спода Иису́са Христа́ на те́ле твое́м
носи́вый.

Ра́дуйся, му́чениче и чудотво́рче Авраа́мие.

Кондак 12

Благода́ть и ми́лость испроси́ нам у Христа́ и Бо́га на́шего,
святы́й и сла́вный страстоте́рпче Авраа́мие; ве́руем бо
несомне́нно, я́ко е́же про́сиши, да́рует ти всеблаги́й Влады́ка;
те́мже и о нас гре́шных умоля́ти не престай Его́ благоутро́бие
и испроси́ нам дар коему́ждо благопотре́бен, да зове́м всех бла-
ги́х вино́внику и даропода́телю Бо́гу: Аллилу́иа.

Икос 12

Пое́м твою́ страда́льческую кончи́ну, сла́вим твои́х честны́х
моще́й от бо́лгар во Влади́мир пренесе́ние, от ни́хже то́ки чу-
де́с источа́еши непреста́нно, подвизая зва́ти тебе́:

Ра́дуйся, арха́нгелов и а́нгелов сослужи́телю;

Ра́дуйся, патриа́рхов и проро́ков спредстоя́телю.

Ра́дуйся, апо́столов единоревни́телю;



Ра́дуйся, му́чеников красото́.

Ра́дуйся, святи́телей и преподо́бных собесе́дниче;

Ра́дуйся, пра́ведных и всех святы́х сожи́телю.

Ра́дуйся, я́ко свы́ше чуде́с дея́нии укра́сился еси́;

Ра́дуйся, в честны́х и многоцеле́бных моще́х свои́х вы́ну с на́-
ми пребыва́яй.

Ра́дуйся, о́ными пресла́вно чудоде́йствуяй;

Ра́дуйся, отра́до на́ша и в ско́рбех утеше́ние.

Ра́дуйся, неду́гующих исцеле́ние;

Ра́дуйся, согреша́ющих исправле́ние.

Ра́дуйся, му́чениче и чудотво́рче Авраа́мие.

Кондак 13

О пресла́вный страстоте́рпче Христо́в Авраа́мие, ми́лостиво
прие́мши сие́ ма́лое моле́ние на́ше, умоли́ Царя́ ца́рствующих и
Го́спода госпо́дствующих, Христа́ Бо́га на́шего, изба́вити нас от
вся́кия ско́рби и ну́жды в жи́зни сей и муче́ний ве́чных по
сконча́нии на́шем, да сподо́бимся в Ца́рствии Небе́снем вку́пе
с тобо́ю пе́ти Ему́: Аллилу́иа.

(Этот кондак читается трижды, зате́м икос 1 и кондак 1)

Моли́тва

Святы́й му́чениче Авраа́мие, до́блий во́ине Христа́ Царя́ Не-
бе́снаго, в ско́рбех и напа́стех пресла́вный наш помо́щниче и за-
щи́тниче! Ничто́же возмо́же отлучи́ти тя от любве́ ко Го́споду
Иису́су: ни ле́стныя обеща́ния благ вре́менных, ни преще́ния,
ни му́ки от злых враго́в святе́йшия Христо́вы ве́ры; ты, я́ко лев,
изше́л еси́ на брань проти́ву волко́в мы́сленных, духо́в зло́бы,



подви́гших на тя, ра́ди до́браго твоего́ испове́дания,
единоплеме́нный тебе́ наро́д бо́лгарский, и, я́ко о́гненная
стрела́, тех порази́л еси́ си́лою благода́ти Свята́го Ду́ха, и
кре́пкия, я́ко смерть, любве́ твоея́ к Бо́гу. А́ще и пролия́л еси́
кровь твою́ за Христа́ Бо́га на́шего, погуби́в вре́менную жизнь,
оба́че безсме́ртною душе́ю, я́ко оре́л, воспари́л еси́ в го́рния
оби́тели Отца́ на́шего, насле́довав там ве́чную жизнь, сла́ву и
блаже́нство неизрече́нное, и оста́вив нам нетле́нныя оста́нки
твоя́, я́ко крин многоце́нный и благоуха́нный. Ве́руем, страсто-
те́рпче святы́й, я́ко предстоя́ со а́нгелы и все́ми святы́ми Пре-
сто́лу Сла́вы Триипоста́снаго Бо́га, усе́рдныя и богоприя́тныя
возно́сиши моли́твы не то́кмо о нас, о святе́й оби́тели сей и гра́-
де на́шем, но и о всей святе́й Христо́вей Це́ркви и о
правосла́вней Ру́сской держа́ве. Ве́руем, пресла́вный чудотво́р-
че, я́ко ты, си́лою всемогу́щаго Го́спода Иису́са Христа́, чрез
святы́я мо́щи твоя́, источа́еши оби́льныя да́ры благода́тныя по́-
мощи во спасе́ние всем с ве́рою к тебе́ притека́ющим, наипа́че
же испра́шиваеши кончи́ну с покая́нием тебе́ чту́щим, и
благосе́рдно помога́еши немощны́м младе́нцем, да вси от ма́ла
до вели́ка единоду́шно прославляем неисповеди́мое вели́чие
бла́гости Божией. Тем же ве́рою и любо́вию ко святы́м моще́м
твои́м припа́дающе и благогове́йно о́ныя лобыза́юще, умоля́ем
тя, до́брый на Небеси́ наш моли́твенниче и засту́пниче,
помога́й нам гре́шным и смире́нным твои́ми моли́твами во всех
ско́рбех, ну́ждах и обстоя́ниих на́ших, сохраня́й нас, святу́ю
оби́тель сию́ и град сей от вся́каго зла и вся́кия напа́сти,
наипа́че же споспешеству́й ве́чному спасе́нию на́шему и всех
прося́щих от тебе́ по́мощи и заступле́ния. Ей, смире́нно мо́лим
тя, уго́дниче Бо́жий, моли́ Христа́ Бо́га на́шего, да даст Он мир
и тишину́ всем правосла́вным христиа́ном и да отврати́т от нас
вся́кий гнев, на ны дви́жимый, да изба́вит нас от сете́й
вра́жиих, томле́ния во у́зах греха́ и муче́ний а́довых, и да сподо́-
бит нас недосто́йных одесну́ю Себе́ ста́ти на суде́ Свое́м
пра́веднем и вни́ти в ве́чный поко́й святы́х Его́, иде́же



пра́зднующих глас непреста́нный и неизрече́нная сла́дость
зря́щих добро́ту лица́ Его́; и та́ко возмо́жем с тобо́ю и все́ми
святы́ми прославля́ти Отца́ и Сы́на и Свята́го Ду́ха, Тро́ицу
Единосу́щную и Неразде́льную. Ами́нь.

КАНОН СВЯТОМУ МУЧЕНИКУ АВРААМИЮ
БОЛГАРСКОМУ

Песнь 1

Ирмос: Моря чермную пучину невлажными стопами
древний пешешествовав Израиль, крестообразныма
Моисеовыма рукама Амаликову силу в пустыни победил есть.

Неисчетне в милости, Христе Спасе мира, вразуми нас,
недостойных празднственно совершити память страдальца
Твоего. Ты же, страстотерпче, подаждь нам разум чист вся
житейская презрети и единаго на потребу спасения искати.

Превечный Бог дарова тебе силу вражия возношения
сокрушити и вся муки претерпети, ты же нам, грешным,
подаждь разум похвальная тебе принести и молися за всех, тя
восхваляющих.

Богомудре страстотерпче Христов Авраамие, не возгнушайся
нас, грехами оскверненных, и не отрини сего тебе от нас
малаго хваления, но приими е и о всех, воспевающих тя,
Господу молися, да вси память твою, радующеся, празднуем.

Богородичен: Яви милосердие Твое, Госпоже Пречистая, на
ны недостойныя, яко к Тебе прибегаем с плачем сердечным и
вопием: помилуй нас, Едина всех грешных спасение.

Песнь 3

Ирмос: Веселится о Тебе Церковь Твоя, Христе, зовущи:
Ты моя крепость, Господи, и прибежище, и утверждение.



Наста честная память твоя, страстотерпче Авраамие, в
нейже, ликующе, воспеваем тя и лобызаем честныя мощи
твоя, всяких дарований духовных нас сподобляющия.

От честных мощей твоих многое исцеление источаеши,
мучениче, и град, в немже хранится нетленное тело твое, от
всяких бед покрываеши, сего ради любовию память твою,
страстотерпче, празднуем.

Несущии мощи твоя от Болгарския страны во град Владимир
не знаяху тяготы ни нощию, ни днем. Мы же ныне, точию
окрест раки твоея стояще, молим тя: сохраняй чтущия память
твою от всяких бед.

Богородичен: Суще во гресех мнозех, к Тебе вопием,
Всепречистая: очисти ны Твоим милосердием, да не погибнем
до конца, Ты бо всех скверн Очистителя родила еси.

Седален

Днесь светло празднуется память твоя, мучениче Авраамие:
возбуждаеши бо всех к веселию чудесы твоими и
непрестанными о нас к Богу молитвами.

Песнь 4

Ирмос: Вознесена Тя видевши Церковь на Кресте, Солнце
Праведное, ста в чине своем, достойно взывающи: слава силе
Твоей, Господи.

Христово благоухание явился еси, мучениче, в спасаемых
тобою от недугов душевных же и телесных, темже вси
правовернии славят Господа, Егоже ради от зловерных болгар
пострадал еси.

Мощи твоя, мучениче, утверждают обитателей страны сея в
вере и благочестии; темже и мы с любовию вопием ти:
радуйся, страстотерпче и чудотворче Авраамие.



Покровителя жизни нашея и молитвенника к Богу почитаем
тя, страстотерпче Авраамие: на стезю нас покаяния направи,
мучеников сопричастниче, Ангелов согражданине преславне.

Богородичен: Како приступим к Тебе, Херувим и Серафим
честнейшей, и како воззрим на Тя, обремененнии грехи
многими? Но, о Пречистая Владычице, Сама очисти ны и
вечныя муки избави.

Песнь 5

Ирмос: Ты, Господи, мой свет, в мир пришел еси, Свет
Святый, обращаяй из мрачна неведения верою воспевающия
Тя.

По пренесении святых мощей твоих во град Владимир,
мучениче Авраамие, великий князь Георгий с подружием
своим и чады и вси обитатели града память твою усердно
всегда творяху, знающе тя на Небесех Христу предстояща и
непрестанно покрывающа почитающих тя, ихже и ныне
сохраняй от всех бед.

Пламень угаси наших плотских обуреваний и нечистых
наших помышлений, да пламене геенскаго огня твоими
молитвами, Авраамие, избавимся.

Душу и помышление к тебе простираем, страстотерпче
Авраамие: согрей наше сердце любовию, яже к Богу, да закону
Его усердно последующе, преидем поприще нашего жития
непреткновенно.

Богородичен: Бога родила еси Ты, Пречистая, восхотевшаго
спасти грешники, к Немуже имаши всегда многое
дерзновение, яко Мати: молися о нас Ему, любовию
воспевающих Тя, Владычице.

Песнь 6



Ирмос: Пожру Ти со гласом хваления, Господи, Церковь
вопиет Ти, от бесовския крове очищшися ради милости от
ребр Твоих истекшею Кровию.

Видя тя исконный враг, многая добродетели на земли
творяща, зловерных болгар подвиже на тя, да приобщишися
скверней вере их, ты же кровию запечатлел еси правую веру
твою и сице Небесное Царствие восприял еси.

Пречестное тело твое, страстотерпче Авраамие, обогащает
всех не земным и тленным богатством, но Небесным, егоже
кровию достигл еси, темже и нас получити то сподоби,
любовию воспевающих тя.

Омывся кровию, яко водою, и всех мучителей ужасив
крепким твоим за Христа страданием, ныне на Небеси
ликуеши и тамо за всех верных неусыпно молишися, да твердо
содержат Православную веру.

Богородичен: Соблюди христианское жительство,
Богородице, грешных к покаянию обрати, чисты вся постави
пред Сыном Твоим, Пренепорочная Дево, и сподоби нас
молитвами Твоими Небеснаго Царствия.

Кондак, глас 8

Яко многоценное сокровище, принесено бысть от Болгарския
страны во град Владимир пречестное тело твое, мучениче
Авраамие, имже подаеши всем чтущим преславную память
твою обилие исцелений, предстоя на Небеси Христу Богу и
моля Его о спасении душ наших.

Икос

Яко пресветлая звезда, в Болгарстей земли возсиял еси
благими твоими деянии и апостольскою проповедию,
страстотерпче Авраамие, и тамо же мучен был еси за Христа.



Ныне же чудесы, яко светлыми лучами, сияеши, болящим
исцеление подаеши, здравствующим же радование и веселие.
Темже днесь сошедшеся, верно зовем ти: радуйся, избранниче
Господень, всея Российския земли заступниче и всем
христианом помощниче.

Песнь 7

Ирмос: В пещи Авраамстии отроцы персидстей, любовию
благочестия паче, нежели пламенем, опаляеми, взываху:
благословен еси в храме славы Твоея, Господи.

Вся наша земля возрадовася, зрящи тя, от всех верных
сретаема и благодарными гласы, аки мусикийскими трубами,
восхваляема, и днесь радуется, с нами ликующи и память твою
прославляющи.

Крепость и исцеление приимаху от тебе, мучениче
Авраамие, немощствующии плотию, скорбнии же духом и
удрученнии печальми житейскими обретаху душевное
утешение в умиленнем призывании святаго имене твоего,
прославляюще дивнаго во святых Своих Христа Бога нашего.

Веселися, Богоспасаемый граде Владимире, и
наслаждайтеся, вси вернии, Христова благоухания от святых
мощей страстотерпца Авраамия, яже не токмо телесныя
болезни исцелевают, но и душевныя страсти вся врачуют.

Богородичен: Ум наш плени в послушание веры, дух и душу
всесовершенны соблюди и тело в пришествие Господа нашего
Иисуса Христа непорочно сохрани молитвами Твоими,
Богородительнице.

Песнь 8

Ирмос: Руце распростер, Даниил львов зияния в рове
затче; огненную же силу угасиша, добродетелию



препоясавшеся, благочестия рачители, отроцы, взьшающе:
благословите, вся дела Господня, Господа.

Силою Божиею укрепляемь, отразил еси советы
беззаконных, иже руце твоя и нозе нещадно отсекаху. Темже и
главу преклонь под меч, вопиял еси: благословите, вся дела
Господня, Господа.

Устрашити тя не возмогоша невернии, ниже поколебати
твердаго ума твоего отрещися Христа, яко адамант, пребыл
еси крепостию веры твоея, поя непрестанно: благословите, вся
дела Господня, Господа.

Приидите, вси правовернии, воспрославим память
страстотерпца Авраамия и облобызаем с верою честныя мощи
его, источающия цельбы недугов душевных вкупе и телесных
всем воспевающим: благословите, вся дела Господня, Господа.

Богородичен: Победи, Пречистая, враги видимыя и
невидимыя, низложити нас тщащихся, и страстей нас всяких
избави, да поем торжественне: благословите, вся дела
Господня, Господа.

Песнь 9

Ирмос: Камень нерукосечный от несекомыя горы, Тебе,
Дево, краеугольный отсечеся, Христос, совокупивый
разстоящаяся естества. Тем, веселящеся, Тя, Богородице,
величаем.

Велия слава ты еси наша и похвала, страстотерпче Христов
Авраамие: велику бо веру во Христа Иисуса имея, второе
крестился еси в Него кровию твоею и достигл еси Небеснаго
жития, егоже улучити сподоби и нас молитвами твоими.

Псалмы и песньми восхваляем тя, мучениче, озаряеши бо
нас всегда чудесы твоими, ихже кто доволен исчести, разве



Давый тебе сия? Емуже молися, да спасет вся люди, с верою и
любовию совершающия святую память твою.

Воистину никтоже, притекаяй к тебе, мучениче Христов
Авраамие, тощь благодати твоея отходит, еяже и нас исполни,
молимся.

Богородичен: Воистину истиннаго Бога плотию,
Богородице, родила еси, Егоже милостива нам в день Суда
соделай, да безконечно с Ним Тя величаем.

Светилен

Света немерцающаго достигл еси, мучениче Авраамие, за
крепкое твое страдание Христовы ради веры от зловерных, и
ныне, пребывая во Царствии Небеснем, радуешися и
веселишися со всеми мученическими лики. Моли о нас,
чтущих святую память твою.

